
1§ Čuákkim lavâlâšvuotâ já meridemváldálâšvuotâ 

 
142 § Toimâorgaan meridemvyevih 

 
Toimâorgaan puáhtá kieđâvuššâđ ääši eidusii čuákkimistis, mast 
čuákkim uásálisteeh láá mieldi čuákkimsaajeest. Eidusii čuákkimist 
pyehtih kevttiđ šleđgâlii äššihaldâšem- teikâ jienâstemvuáháduv. 
Muulsâiävtulávt pyehtih čuákkimistiđ šleđgâlii toimâmpirrâsist, moos 
uásiväldeeh uásálisteh šleđgâlii ohtâvuođáin (šleđgâlâš čuákkim). 
Toimâorgaan puáhtá meiddei toohâđ miärádâsâid kiddâdum šleđgâlii 
meridemmonâttâlmist ovdil čuákkim 

 
(šleđgâlâš meridemmonâttâllâm). Kuávlustivrâ teikâ virgehaldâšeijee, 
kiäm tot lii nomâttâm, västid, ete teknisiih piergâseh, vuáháduvah já 
tiätujotolâhohtâvuođah, maid šleđgâlii čuákkimáid já šleđgâlii 
meridemmonâttâlmân taarbâš, láá ääigitásásiih já tiätutorvoliih 
vuovijn, maid laavah väätih. 

 

143 § Šleđgâlâš čuákkim 
 

Toimâorgaan puáhtá čuákkimistiđ šleđgâlávt. Kiddâdum šleđgâlii 
čuákkimân puáhtá uásálistiđ tuše taggaar saajeest, mast syeligâsâst 
toollâmnáál tiäđuid já čuákkim savâstâlmijd iä pyevti ulguupiäláliih 
kuullâđ ige uáiniđ. 

 
 

145 § Čuákkimäigi já -saje 
 

Toimâorgaan meerrid čuákkimijdis ääigi já saje. Čuákkim tuálloo 
meiddei, jis saavâjođetteijee ana čuákkim taarbâšlâžžân teikâ 
eenâbloho toimâorgaan jesânijn taha saavâjođetteijei iävtuttâs 
čuákkimistmist almottum ääši kieđâvuššâm tiet. Talle saavâjođetteijee 
meerrid čuákkimääigi. Saavâjođetteijee puáhtá agâstâllum suujâst 
maassâdkeessiđ čuákkim. 

 

146 § Čuákkimpovdiittâs 

Čuákkimpovdiittâs addel saavâjođetteijee teikâ jis sun lii iästulâš te 
värisaavâjođetteijee. Čuákkimpovdiittâsâst kalga almottiđ čuákkim 
ääigi já saje sehe aašijd, moh láá kieđâvuššâmnáál. 
Čuákkimpovdiittâsâst kalga muštâliđ, maid toimâorgaan 
meridemvuovijd mon-uv ääši peht kyerih. Jis ääši kieđâvušeh šleđgâlii 
meridemmonâttâlmist, kalga povdiittâsâst almottiđ, mon räi ääši kalga 
kieđâvuššâđ šleđgâlávt. Äššilisto, mii siskeeld čielgim aašijn, moh láá 
kieđâvuššâmnáál já iävtuttâsâid toimâorgaan miärádâssân, 
vuolgâttuvvoo čuákkimpovdiittâs mieldi. Eromâš suujâst äššilisto teikâ 
ovtâskâs ääši čielgim já miärádâsiävtuttâs pyehtih vuolgâttiđ 
maŋeláá. Äššilisto lahtosijd já miäldusmateriaal vuolgâtteh äššilisto 
fáárust kuorâttâllâm mield, ko árvuštâleh toimâorgaan jesânij tiäđu- 
uážžumtáárbuid. Jis äššilistoost, lahtosijn teikâ miäldusmateriaalist 
láá tiäđuh, maid kalga toollâđ syeligâsâst, äššiliiston čálloo tiätu 
syeligâsâsttolâmist. 

 

Čuákkimpovdiittâs vuolgâttuvvoo jesânáid já iärásáid, kiäin lii 
mieldiorroomvuoigâdvuotâ teikâ -kenigâsvuotâ, vuovijn, mon 
toimâorgaan meerrid. Sämikielâ lävdikode čuákkimpovdiittâsah já 
äššilistoh vuolgâttuvvojeh suomâkielân já sämikieláid. 

 

147 § Šleđgâlâš čuákkimpovdiittâs 
 

Čuákkimpovdiittâs, äššilisto, lahtosijd já miäldusmateriaal pyehtih 
vuolgâttiđ šleđgâlávt. Talle kuávlustivrâ teikâ virgehaldâšeijee, kiäm 
tot lii nomâttâm, västid tast, ete teknisiih piergâseh, vuáháduvah já 
tiätujotolâhohtâvuođah, maid taas taarbâš, láá kevttimnáál. 

 
Laahâ pyereestvaijeemkuávlust 108 § 2-3 mom: Eres toimâorgaan ko 
kuávluváldustivrâ lii meridemváldálâš, ko paijeel peeli jesânijn láá 
mieldi. Mieldi orroon annojeh meiddei toh toimâorgaan jesâneh, kiäh 
uásálisteh čuákkimân šleđgâlávt. 

 
 

Iävtuttâs: Saavâjođetteijee paahud mieldi orroid sehe čuákkim lavâlâšvuođâ já 
meridemváldálâšvuođâ. 

 
 

Miärádâs: 
 
 

2§ Pevdikirje tärhisteijee valjim 
 
 

Laapi pyereestvaijeemkuávlu haldâttâhnjuolgâdâs 166 § mield 
pevdikirje tolâmist já siskáldâsâst västid toimâorgaan 

saavâjođetteijee. Jis saavâjođetteijee já pevdikirjetuállee iävá lah 
siämmáá uáivilist čuákkim joođoost, čálloo pevdikirje saavâjođetteijee 
uáinu mieldi. Pevdikirje vuáláčáálá saavâjođetteijee já nannee 
pevdikirjetuállee. Pevdikirje tärhisteh vuovijn, mon toimâorgaan lii 
meridâm. Pevdikirje pyehtih vuáláčäälliđ já tärhistiđ šleđgâlávt. 

 
Sämikielâ stivrimjuávkun väljejeh oovtâ pevdikirjetärhisteijee. 

 

Iävtuttâs: Sämikielâ stivrimjuávkku väljee pevdikirjetärhisteijee. 
 
 

Miärádâs: 
 
 

3§ Pargo-oornig tuhhiittem 
 
 

1§ Čuákkim lavâlâšvuotâ já meridemváldálâšvuotâ 

2§ Pevdikirje tärhisteijee valjim 

3§ Pargo-oornig tuhhiittem 
 

4§ Sämikielâ stivrimjuávhu iävtuttâs toimân sämikielâlij 
mielâtiervâsvuotâpalvâlusâi finnimvuođâ turviimân 

 
5§ Vuolgâttemsavâstâllâm sämikielâ stivrimjuávhu sämikielâlij já 
kulttuurmiäldásij palvâlusâi olášumán kyeskee muštâlus valmâštâllâm 
toorjân 

 
 

6§ Eres ääših 
 

7§ Čuákkim lopâttem 
 
 

Iävtuttâs: Sämikielâ stivrimjuávkku tuhhit äššilisto miäldásii pargo-oornig. 
 
 

Miärádâs: 
 
 

4§ Sämikielâ stivrimjuávhu iävtuttâs toimân sämikielâlij 
mielâtiervâsvuotâpalvâlusâi finnimvuođâ turviimân 

 
Tuávááš 

Tuuli Miettunen, vt. ovdedemhovdâ, sämikielâliih já kulttuurmiäldásiih 
palvâlusah 
 
 
Sämikielâ stivrimjuávhu iävtuttâs toimân sämikielâlij 
mielâtiervâsvuotâpalvâlusâi finnimvuođâ turviimân  
 
Laapi pyereestvaijeemkuávlu haldâttâhnjuolgâdus 37§ já laavâ 
pyereestvaijeemkuávlust 33§ mield sämikielâ lävdikode pargon lii: 
1) čielgâdiđ, árvuštâllâđ já celkkiđ tast, maht kuávluváldustiivrâ 
miärádâsah vaigutteh kielâlij vuoigâdvuođâi keevâtlii olášumán; 
2) čielgâdiđ, árvuštâllâđ já miäruštâllâđ sämikielâlij já kulttuurmiäldásij 
palvâlusâi táárbu sehe čuávvuđ tai palvâlusâi finnimvuođâ já tääsi; 
3) čielgâdmij, árvuštâlmij já čuávvum vuáđuld toohâđ kuávlustiivrân 
iävtuttâsâid toimân sämikielâlij já kulttuurmiäldásij palvâlusâi já 
palvâluskuálusij oovdedmân sehe pargovievâ kielâtáiđuvátámâššân já 
kielâtááiđu oovdedmin; 
4) adeliđ ihásávt kuávlustiivrân muštâlus sämikielâlij já kulttuurmiäldásij 
palvâlusâi olášuumeest. 
 
Laapi pyereestvaijeemkuávlu sämikielâ stivrimjuávkku lii kuullâm 
seminaarstis 15.5.2023 sämmilij psykososiaallii torjuu ohtâduv Uuvjâ 
hahâjođetteijee Heidi Eriksen Uuvjâ tooimâin já puátteevuođâst. Uvjâ fáálá 
sämikulttuur miäldásijd já sämikielâlijd mielâtiervâsvuotâpalvâlusâid 
vyeligáin šiälmáin sehe ravvuid, torjuu já krisâpargo äššigâs jieijâs 
eenikielân (tavesämikielâ, anarâškielâ, nuorttâlâškielâ, suomâkielâ). 
Palvâlus lii mávsuttem já tot fálloo väldikodálávt. Ohtâdâh lii vuáđudum 
tuárjuđ sämmilij já Suomâ staatâ koskâsii tuotâvuotâ- já 
sovâdâttâmkomissiopargo, mutâ Uuvjân puáhtá väldiđ ohtâvuođâ tast 
huolâhánnáá, uásálist-uv tuotâvuotâ- já sovâdâttâmkomissio kulâmáid. 
Uuvjâ toimâm lii álgám ive 2022 Laapu pyecceetipšopirrâduv psykiatria 
puáđussyergist. Ive 2023 aalgâst Uvjâ sirdui Laapi pyereestvaijeemkuávlu 
mielâtiervâsvuotâ- já uáivádâspalvâlussáid. Uuvjâ pargeereesuurs lii 4,5 
ppi. Uvjâ tuáimá pyereestvaijeemkuávlust haavâ häämist. Uuvjâ ruttâd 
statârääđi kanslia já ton toimâmäigi lii čonnum sämmilij já Suomâ staatâ 
koskâsii tuotâvuotâ- já sovâdâttâmkomissio paargon. Komissio toimâmäigi 
nohá tááláá tiäđu mield ive 2023 loopân, kuás meiddei Uuvjâ 
hahâruttâdem nohá. Hahâjođetteijee Heidi Eriksen lasseen sämikielâ 
stivrimjuávkku kuulâi seminaarstis 15.5.2023 sämikielâlij já 
kulttuurmiäldásij palvâlusâi palvâlushoovdâ Mirja Laiti já Puátteevuođâ 
soti-kuávdáš -haavâ äššitobdee Niila Rahko Uuvjâ ulguubel päccee 
sämikielâlij mielâtiervâsvuotâpalvâlusâi tiileest Laapi 
pyereestvaijeemkuávlust.   
 
Sämitigge (labdos 1), nuorttâlij sijdâčuákkim (labdos 2) já Sämitige 
nuorâirääđi (labdos 3) lává toimâttâm Laapi pyereestvaijeemkuávlun jieijâs 
uáivil Uuvjâ toimâm turvim peeleest hahâruttâdem nuuhâm maŋa. 
 
Kullum äššitobdei já Sämitige já nuorttâlij sijdâčuákkim adelem 
huámášuumij vuáđuld Laapi pyereestvaijeemkuávlu sämikielâ 
stivrimjuávkku iävtut kuávlustiivrân tooimâid sämikielâlij 
mielâtiervâsvuotâpalvâlusâi finnimvuođâ turviimân (labdos 4).  
 
 



Äššilisto 
 

7 
 

5 

Iävtuttâs:  
Sämikielâ stivrimjuávkku iävtut kuávlustiivrân (labdos 4) toimân sämikielâlij 
mielâtiervâsvuotâpalvâlusâi finnimvuođâ turviimân.  
 
 

Miärádâs:  
 
 
 

5§ Vuolgâttemsavâstâllâm sämikielâ stivrimjuávhu sämikielâlij já kulttuurmiäldásij 
palvâlusâi olášumán kyeskee muštâlus valmâštâllâm toorjân 
 

Tuávááš 

Tuuli Miettunen, vt. ovdedemhovdâ, sämikielâliih já kulttuurmiäldásiih 
palvâlusah 

 
 

Laavâ pyereestvaijeemkuávlust (611/2021) 33§ mield sämikielâ lävdikode 
pargon lii 
 
1) čielgâdiđ, árvuštâllâđ já celkkiđ tast, maht kuávluváldustiivrâ miärádâsah 
vaigutteh kielâlij vuoigâdvuođâi keevâtlii olášumán; 
2) čielgâdiđ, árvuštâllâđ já miäruštâllâđ pyereestvaijeemkuávlu 
ucceeblohokielân faallâm náál palvâlusâi táárbu sehe čuávvuđ tai 
palvâlusâi finnimvuođâ já tääsi; 
3) čielgâdmij, árvuštâlmij já čuávvum vuáđuld toohâđ kuávlustiivrân 
iävtuttâsâid toimân kielâucceeblovo palvâlusâi já palvâluskuálusij 
oovdedmân sehe pargovievâ kielâtáiđuvátámâššân já kielâtááiđu 
oovdedmin; 
4) kyevtkielâlii pyereestvaijeemkuávlust, mon ucceeblohokielâ lii ruotâkielâ, 
toohâđ iävtuttâsâid kyevtkielâlij pyereestvaijeemkuávlui ohtsâšpaargon já 
pargojuáhun kyeskee sosiaal- já tiervâsvuotâhuolâttâs orniimist adelum 
laavâ 39 §:st uáivildum sopâmuš siskáldâssân, adeliđ sopâmušâst 
ciälkkámuš kuávluváldustiivrân sehe čuávvuđ sopâmuš olášume. 
Lävdikoddeest pyehtih leđe meiddei eres haldâttâhnjuolgâdusâst meridum 
pargoh. Lävdikodde kalga adeliđ ihásávt kuávlustiivrân muštâlus 
kielâucceeblovo palvâlusâi olášuumeest. Kuávlustivrâ addel 
kuávluváldustiivrân ciälkkámuš tooimâin, moid lävdikode adelem muštâlus 
addel aagâ.  
 
Lasseen laavâ sosiaal- já tiervâsvuotâhuolâttâs orniimist (612/2021) 29§ 
mield pyereestvaijeemkuávlu kalga čuávvuđ jieijâs kuávlu aalmug 
pyereestvaijeem já tiervâsvuođâ aalmugjuávhui mield, jieijâs ornim sosiaal- 
já tiervâsvuotâhuolâttâs táárbu, finnimvuođâ, tääsi, vaigutteijeevuođâ já 
ovtviärdásâšvuođâ, äššigâsâi palvâlusâi oohtânheiviittem sehe sosiaal- já 
tiervâsvuotâhuolâttâs koloid já pyevtitteijeevuođâ. Pyereestvaijeemkuávlu 
kalga viärdádâllâđ taan tiäđu västideijee eres pyereestvaijeemkuávloid 
kyeskee tiätun. Pyereestvaijeemkuávlu kalga ávhástâllâđ ovdil mainâšum 
tiäđu ton ornimovdâsvástádâssân leijee sosiaal- já tiervâsvuotâhuolâttâs 
tiätujoođeetmist toimâm, pyevtittem já ekonomia stivrim, jođettem já 

miärádâstoohâm toorjân. 
 
Laapi pyereestvaijeemkuávlu strategiast 2023-2025 sämikielâlij já 
kulttuurmiäldásij palvâlusâi čuávumân láá miäruštâllum čuávuvááh 
mittáreh: sämikielâlij palvâlusâi äššigâsmacâttâs nuurrâm já kieđâvuššâm 
toimâmaalih láá valdâlum (juo/ij), sämikulttuurvuálgusij monâttâlmij meeri 
(lhm), sämikielâlij palvâlusâi äššigâsmeeri (lhm), sämikieláid pargee pargei 
meeri (lhm), ohtsâšpargorááhtus Sämitiggijn lii rahtum já valdâlum (juo/ij), 
sämikielâlij jurgâlusâi meeri (lhm, jieijâs/uástu, kielâ mield).  
 
Laapi pyereestvaijeemkuávlu sämikielâ stivrimjuávkku addel kuávlustiivrân 
vuossâmuu ihásii muštâlusâs kielâucceeblovo palvâlusâi olášuumeest 
loppâive 2023. Sämikielâ stivrimjuávkku tuálá vuolgâttemsavâstâllâm 
muštâlus valmâštâlmist. Vuolgâttemsavâstâlmist stivrimjuávkku rävvee 
sämikielâlij já kulttuurmiäldásij palvâlusâi ovdedem ovdâsvástádâsohtâduv 
tast, maid tiäđuid tot haalijd vuossâmuu ihásii muštâlus siskeldiđ.  
 

Iävtuttâs:  sämikielâ stivrimjuávkku tuálá vuolgâttemsavâstâllâm.  
 
 

6§ Eres ääših 
 
 
 
7§ Čuákkim lopâttem 
 
 
Iävtuttâs: Saavâjođetteijee looppât čuákkim. 
 
 
Miärádâs: 
 
 
Lahtoseh   Sämitigge uáivil (labdos 1), nuorttâlij sijdâčuákkim uáivil (labdos 2), 

Sämitige nuorâirääđi uáivil (labdos 3), sämikielâ stivrimjuávkku 
iävtut tooimâid sämikielâlij mielâtiervâsvuotâpalvâlusâi finnimvuođâ 
turviimân (labdos 4). 

Jyehim 

Tiättun

